
1 
 

 



2 
 

ƏОЖ 37.0 (063) 
КБЖ 74.00 
А 32 

РЕДАЦИЯ АЛҚАСЫ 
РЕДАКЦИОННАЯ КОЛЛЕГИЯ 

Əбіл Еркін Аманжолұлы, Қостанай мемлекеттік педагогикалық университетінің ректоры, тарих 
ғылымдарының докторы, профессор; 

Медетов Нурлан Амирович,  Қостанай мемлекеттік педагогикалық университетінің ғылыми жұмыс 
жəне стратегиялық даму проректоры, физика – математикалық ғылымдарының докторы;   

Мусабекова Гульвира Айдархановна, Қостанай мемлекеттік педагогикалық университетінің 
академиялық жұмыс жəне əлеуметтік мəселелері жөнендегі проректоры,  педагогика ғылымдарының 
кандидаты;  

Ахметов Тлеген Альмуханович, Қостанай мемлекеттік педагогикалық университеті ректорының 
кеңесшісі, педагогика ғылымдарының кандидаты, профессор; 

Аманжол Күзембайұлы, тарих ғылымдарының докторы, Қостанай мемлекеттік педагогикалық 
университетінің профессоры; 

Бережнова Елена Викторовна, педагогика ғылымдарының докторы, Мəскеу мемлекеттік 
халықаралық қатынастар институтының профессоры (Мəскеу, Ресей) 

Оспанов Серикбай, филология ғылымдарының кандидаты, педагогика кафедрасының аға 
қызметкері; 

Айдналиева Назгуль Аманжоловна, Қостанай мемлекеттік педагогикалық университетінің 
психология-педагогикалық факультетінің деканы, педагогика ғылымдарының кандидаты;  

Утегенова Бибигуль Мазановна, Қостанай мемлекеттік педагогикалық университетінің педагогика 
кафедрасының меңгерушісі, педагогика ғылымдарының кандидаты, доцент; 

Мнайдарова Светлана Сейтжановна, Қостанай мемлекеттік педагогикалық университетінің 
педагогика кафедрасының аға оқытушы, педагогика ғылымдарының кандидаты; 

Калиев Дастан Дуйсенулы, Қостанай мемлекеттік педагогикалық университетінің педагогика 
кафедрасының аға оқытушы, педагогика ғылымдарының магистрі. 

 
 

А 32 

«АДАМИ КАПИТАЛДЫ ДАМЫТУ КОНТЕКСТІНДЕГІ БІЛІМНІҢ РӨЛІ» ═ «РОЛЬ 
ОБРАЗОВАНИЯ В КОНТЕКСТЕ РАЗВИТИЯ ЧЕЛОВЕЧЕСКОГО КАПИТАЛА». – 
Қостанай, 2018. – 244б.  

 
ISBN 978-601-7934-59-0 

 
«Адами капиталды дамыту контекстіндегі білімнің рөлі» тақырыбындағы халықаралық ғылыми-

Түйін 
Өткеннің тəжірибесін тал бойына дарытқан озық өнегелі дəстүрсіз, ұрпақтар 

сабақтастығынсыз білім беру процесін елестету мүмкін емес. Зиялы қауым өкілдерінің ұлт 
болашағы, ұрпақ тəрбиесі туралы мəселелер ауқымындағы көзқарастарын зерделеу, 
сипаттау, таразылау, жинақтау, оларды қоғамдық тəжірибеде қолдану – заман талабы. 

Мақаланың мəнін ашатын сөздер: ағарту ісі, білім, тəрбие, əлемдік кеңістік. 
Аннотация 

Невозможно представить систему современного образования без знания того, как 
развивалась теория и практика воспитания и обучения подрастающих поколений в 
прошлом. Изучение взглядов интеллигенции на проблему обучения и воспитания,  
применение их опыта в практике – требование времени.  

Ключевые слова: просветительское дело, образование, воспитание, мировое 
пространство.  

Annotation 
It is not possible to imagine a modern education system without knowing how the theory 

and practice of education and training of the younger generation are developing. The study of the 
views of the intelligentsia to the problem of training and education, the application of their 
experience in practice-the requirement of time. 

 Key words: educational activities, education, upbringing, world space. 
 

Қарағым, оқу оқы, босқа жүрме! 
Ойынға, құр қаларсың, көңiл берме. 

Оқымай ойын қуған балаларға. 
Жолама, шақырса да қасына ерме! 

Кiдiрме, аяңдама, алға ұмтыл, 
Алам деп көктен жұлдыз қолың серме… 

М. Жұмабаев  
Ұлы Абайдың ізін жалғаған қазақ поэзиясының һас шебері, Ұлт ұстазы 

Ы.Алтынсариннің ісін жалғаған ағартушы, қазақ арыстарының бірі Мағжан Жұмабаевтың 
ақындық, азаматтық тұлғасы бүгінде өз бағасын алды. Қаламгердің еңбектеріне заманауи 
көзбен қарау арқылы біз рухани жетілеміз. Оның «Бастауыш мектепте ана тiлi», «Сауатты 
бол», «Педагогика» атты оқулықтары педагогика жəне əдiстеме ғылымдарына қосқан тың 
үлес болып саналады.  

М.Жұмабаев орыс, батыс педагог-психолог ғалымдар еңбектерiн оқи отырып, 
сонымен бiрге тəрбиенiң ұлттық ерекшелiктерiн ескере өзiнiң «Педагогика» атты оқулығын 
жазудағы ұстанымын былайша сипаттайды: «Тəрбие ғалымдарының пiкiрлерiн таңдап 
алуға ұмтылдым. Шамам келгенше қазақ жанына қабыстыруға тырыстым. Бiзде бұрын пəн 
тiлi болмағандықтан түрлi терминдерге тап басқанда қазақша сөз табу көп күшке тидi. 

Қалайда курстарда оқыған мұғалiмдердiң жəрдемiмен таза орыс сөздерi қазақшаға 
айналдырылды. Ал ендi жиһан тiлi болып кеткен сөздердi қазақшаға аударам деп 
азаптануды тиiс таппадым». Ол кезде қазақ тілінде педагогикалық терминдер аз болатын. 
М.Жұмабаев жүздеген педагогикалық жаңа терминдердi ойлап тауып, қолданысқа енгiзген 
[4].  

Автордың «Шолпан» атты алғашқы жыр жинағының түп нұсқасы латын қарпімен 
жазылған. Қазақ əдебиетінің құнды кітабы 1912 жылы Татарстанның Қазан қаласында 
ағайынды Кəрімовтер баспаханасынан басып шығарылған. Тұңғыш өлеңдер жинағында 
қаламгердің сол кездегі ағартушылық сарындағы өлеңдері басылды. Ақиық ақын өзінің 
«Өнер-білім қайтсе табылар», «Қазағым» сынды өлеңдері арқылы халқын білім алуға, өнер 
үйренуге шақырады. Ол: 

«Басқа жұрт аспан-көкке асып жатыр, 
Кілтін өнер-білім ашып жатыр...», – дей келіп, қазақ арасында мұндай ұмтылыстың 

болмағандығына жаны күйінген. [8; 66-67]  
Мұндай ұмтылыстың жарқын көрінісі – Ұлы дала Елордасында ұйымдастырылған 

EXPO-2017 халықаралық мамандандырылған көрмесі.  
Болашақ энергиясына арналған көрмеде күннен, желден, тіпті жер қыртысынан да 

қуат алуға мүмкіндік беретін ғылыми жобалар ұсынылды. Бұл ретте еліміздегі білім беру 
мекемелерінде ақпаратты цифрландыру процесі, тəлім алушыларға робот жасау əдісін 
меңгерту қолға алынған, оқушылардың танымдық белсенділігін, шығармашылық 
қабілеттерін дамытуда өзге де озық технологиялар кеңінен пайдаланылуда.  

М. Жұмабаев техника жетістіктерін жырлай отырып, туған жердің əсем табиғатынан 
айрылып қалмауға үндеді. Сол себепті оқушыларды табиғат аясында оқытудың, еңбек 
жасатудың тиімді екендігін аңғартты. Ол халық тəрбиесін қастерлей отырып, оны қоғам 
талқысынан өткізіп қабылдаудың қажеттігін ескертті. Сонымен қатар, қаламгер 
оқушылардың жан қуатын арттыратын, халқымыздың сан ғасырлық тұрмыс-тіршілігінен 
мəлімет беретін, ұлттық мəдениетіміздің деңгейін көрсететін асыл қазыналарымыздың бірі 
– фольклорлық мұраларымызды қолдану қажеттігін алға тартқан. Бұл арқылы бала 
қиялындағы фантастикалық бейнелердің оның танымын кеңейтіп, қоғамдық тəжірибені 
меңгеруге жағдай жасап, психологиясына əсер ететіндігін жеткізген [7; 25-27].  

Қазіргі уақытта білім беру мекемелерінің дамуында елеулі өзгерістер жəне оқыту 
мен тəрбиелеу ісінің ұтымды тұстары ашылып жатқанымен, білім алушылардың жеке-дара 
шығармашылық қырлары көп жағдайда назардан тыс қалуда.Білім алушыларға əдебиетті 
меңгерту барысында жазба жұмыстарын орындай отырып, тілдік құралдарды өз 
тəжірибесінде пайдалана білудің ғылыми-əдістемелік жолдарын көрсетіп, ойын жүйелі 
түрде дұрыс айта жəне жаза алатындай етіп үйретудің маңызы зор. [10; 9-11]. 

Тарихсыз болашақ жоқ. Ұлттық құндылықтарды сақтау жəне насихаттауға 
бағытталған «Рухани жаңғыру» бағдарламасы еліміздегі білім беру жүйесі үшін 
«мүмкіндіктер кеңістігіне» айналуда. Ал, білім жүйесі Мағжан Жұмабаев айтқандай, 
«жанымызға, ұлттық болмысымызға қабысатындай» мемлекет мүддесіне сəйкес келетіндей 
болуы шарт.  

Педагог еңбектеріндегі ұстаздық-тəлімгерлік идеялары біз үшін құнды дүниелер.  
М. Жұмабаев тəрбиенің төрт бағытын белгілейді. Олар: дене тəрбиесі, ақыл тəрбиесі, 

жан тəрбиесі жəне мінез-құлық тəрбиесі. «Егер адам баласына осы төрт тəрбие дұрыс 
берілсе, оның тəрбиесі түгел болғаны», деген. [2; 44-53]. 

Бұл ретте Елбасымыздың Жолдауындағы спорт пен дене шынықтырудың 
қолжетімділігін арттыруға назар аудару қажеттілігі ойға оралады. Спорт - адамның жігерлік 
қабілетінің мықты, іскерлігінің жоғары болуына жағдай жасап, дене күші ақылына, ақылы 
дене күшіне сай адамгершілік қасиеттерін тəрбиелеуге мүмкіндік туғызатын 
педагогиканың бірден-бір құралы.  

Ал, ақыл тəрбиесі, жан тəрбиесі жəне мінез-құлық тəрбиесі балалардың жас жəне 
жеке-дара ерекшеліктеріне сəйкес құрылуы қажет деген ойдамын.  

М.Жұмабаев білім мен тəрбие мақсатын келер күн талабымен ұштастырды. Бұған 
оның 1924 жылғы Шығыс еңбекшілерінің коммунистік университетінде латын əліпбиін 
қабылдау жөніндегі баяндамасы дəлел. Латын əліпбиіне көшу арқылы білім, ғылым, тех-
ника, мəдениет пен өнер, спорт т.б. қатысты ақпарат латын графикасымен беріліп, төрткүл 
дүниеге таралады, яғни əлемдік кеңістікке жол ашылады. Латын əліпбиін қабылдау шешімі 
мемлекетімізді əлемдегі ең дамыған отыз елдің қатарына қосылуға жасалған нық қадам. 

«Мен жастарға сенемін!» - деп жар салған қоғам қайраткері еліміздің болашағы – 
жастарға мол сенім артқан. 2019 жылдың Жастар жылы деп жариялануы жастар саясатына 
үлкен серпіліс берер деген ойдамын. Мемлекет пен қоғамның қарқынды дамуы үшін 
жастарды қолдау жəне ынталандыру қажет.  

Жас өрендеріміздің алғырлығы, ғылым, білімге құштарлығы мемлекетімізді биік 
белестерге жетелеп, бəсекеге қабілеттілігімізді шыңдайды деген үміттемін.  

Мен Елбасымыздың ұстаздардың мəртебесін көтеру бастамасын қолдаймын! 
Ұстазы талантты елдің перзенті талапты болады!  

Аннотация 
Мағжан Жұмабаевтың бар шығармашылығы өз халқының бақыты үшін арналған. 

Ерекше көңіл бөлетін жағдай ол кісінің терең ғылыми зерттеулері. Осыған орай біз өзіміздің 
ұлы отандасымыздың педагогигалық қызметіне ерекше мəн береміз.Оның педагогикалық 
мұрасы осы күні де маңыздылығымен өз құндылығын жойған жоқ. М.Жұмабаев идеяларын 
жоғарғы жəне орта білім беретін орындарда қазақ əдебиеті, этнопедагогика, 
этнопсихология сынды пəндерде оқытылып жатыр.  

Аннотация 
Все творчество Магжана Жумабаева пронизано мыслями о счастье своего народа. И 

особо пристального внимания заслуживают глубокие научные исследования ученого. В 
этой связи мы обращаем особое внимание на педагогическую деятельность нашего 
великого соотечественника. Его педагогическое наследие актуально и в настоящее время. 
Идеи М.Жумабаева изучает казахская литература, этнопедагогика, этнопсихология, как в 
высшей школе, так и в средних специальных учебных заведениях. 

